
செய்தி

மத்திய மகளிர், குழந்தைகள் மேம்பாட்டு அமைச்சகத்தின் கீழ் உள்ள மத்திய தத்தெடுப்பு வள
ஆணையம் (CARA), இளம் சிறார் நீதிச் சட்டம் 2015, தத்தெடுப்பு ஒழுங்குமுறைகள் 2022
ஆகியவற்றின் கீழ் அனைத்து மாநில / யூனியன் பிரதேசத் தத்தெடுப்பு வள முகமைகளுக்கும்
(SARA) மூன்று அலுவலகக் குறிப்பாணைகளை (Office Memorandum) வெளியிட்டது (அமைச்சக
அறிவிப்பு: மார்ச் 16, 2026). (1) முறையான விசாரணை, பெற்றோரைத் தேடுதல், மீண்டும்
குடும்பத்துடன் சேர்க்கும் முயற்சிகள் முடியாமல் எந்தக் குழந்தையையும் 'தத்தெடுப்புக்குச்
சட்டப்படி விடுவிக்கப்பட்டது' என அறிவிக்கக் கூடாது; ஒப்படைக்கப்பட்ட (surrendered)
குழந்தைகளுக்கு இரண்டு மாத மறுபரிசீலனைக் காலம் கட்டாயம். (2) தத்தெடுப்பு முகமை
அல்லது குழந்தைப் பராமரிப்பு நிறுவனம் மூடப்பட்டாலும் காகித, டிஜிட்டல் பதிவுகள்
அழிக்கப்படாமல் பாதுகாக்கப்பட்டு உரிய அமைப்பிடம் ஒப்படைக்கப்பட வேண்டும் – வளர்ந்த
தத்துக் குழந்தைகள் தங்கள் பூர்வீகத்தைத் தேட (root search) இது உதவும். (3) சட்டப் பிரிவு 74-
ன்படி குழந்தைகளின் புகைப்படம், காணொளி, அடையாள விவரங்களை சமூக ஊடகங்கள்
உட்பட எங்கும் வெளியிடக் கூடாது; மீறினால் பிரிவு 74(3)-ன் கீழ் தண்டனை நடவடிக்கை.

முக்கியத் தகவல்கள்

வெளியீடு CARA – 3 அலுவலகக் குறிப்பாணைகள்; அமைச்சக அறிவிப்பு 16 மார்ச்
2026

சட்ட அடிப்படை இளம் சிறார் நீதிச் சட்டம் 2015 (திருத்தம் 2021); தத்தெடுப்பு
ஒழுங்குமுறைகள் 2022

CARA 1990-ல் உருவானது; JJ சட்டப் பிரிவு 68-ன் கீழ் சட்டப்பூர்வ அமைப்பு;
தலைமையகம் புது டெல்லி

அமைச்சகம் மகளிர், குழந்தைகள் மேம்பாட்டு அமைச்சகம்

பிரிவு 74 குழந்தைகளின் அடையாளத்தை வெளியிடத் தடை; 74(3) – தண்டனை

ஹேக் உடன்படிக்கை நாடுகளுக்கிடையிலான தத்தெடுப்பு – 1993; இந்தியா 2003-ல் ஏற்பு;
CARA = மத்திய அதிகார அமைப்பு

பின்னணி
CARA 1990-ல் உருவாக்கப்பட்டது; இளம் சிறார் நீதி (குழந்தைகள் பராமரிப்பு, பாதுகாப்பு) சட்டம்
2015-ன் பிரிவு 68 அதற்குச் சட்டப்பூர்வ அந்தஸ்து வழங்கியது. அனாதை, கைவிடப்பட்ட,
ஒப்படைக்கப்பட்ட குழந்தைகளின் உள்நாட்டு மற்றும் நாடுகளுக்கிடையிலான
தத்தெடுப்பைக் கண்காணித்து ஒழுங்குபடுத்தும் தலைமை அமைப்பு இது. மாநில அளவில்
SARA, மாவட்ட அளவில் சிறப்புத் தத்தெடுப்பு முகமைகள் (SAA) செயல்படுகின்றன.
சட்ட நடைமுறை: ஒரு குழந்தையை 'தத்தெடுப்புக்குச் சட்டப்படி விடுவிக்கப்பட்டது' என
அறிவிப்பது மாவட்டக் குழந்தைகள் நலக் குழு (CWC). JJ சட்டத்தின்படி தத்தெடுப்பு ஆணை
வழங்குவது மாவட்ட ஆட்சியர் (2021 திருத்தத்துக்குப் பின்). இச்சட்டம் மதம் பாராமல்
அனைத்து இந்தியர்களுக்கும் பொருந்தும்.
தனிநபர் சட்டம்: இந்து தத்தெடுப்பு மற்றும் பராமரிப்புச் சட்டம் 1956 (HAMA) – இந்துக்கள்,
பௌத்தர், சமணர், சீக்கியருக்குப் பொருந்தும்; முஸ்லிம், கிறிஸ்தவர்களுக்குக் 'காப்பாளர்
மற்றும் வார்டுகள் சட்டம் 1890' காப்பாளர் நியமனத்தை மட்டுமே வழங்குகிறது.
பன்னாட்டு: நாடுகளுக்கிடையிலான தத்தெடுப்பு தொடர்பான ஹேக் உடன்படிக்கை (1993) –
இந்தியா 2003-ல் ஏற்றது; அதன் மத்திய அதிகார அமைப்பு CARA. தத்தெடுப்பில் பணப்
பரிமாற்றம் / விற்பனை சட்டவிரோதம்.

தமிழ்நாடு தொடர்பு: பெண் சிசுக்கொலையைத் தடுக்க முதல்வர் ஜெயலலிதா ஆட்சியில்
1992-ல் சேலம் மாவட்டத்தில் 'தொட்டில் குழந்தைத் திட்டம்' (Cradle Baby Scheme)
தொடங்கப்பட்டது; 2001-ல் மதுரை, தேனி, திண்டுக்கல், தருமபுரி; 2011-ல் கடலூர், அரியலூர்,
பெரம்பலூர், விழுப்புரம், திருவண்ணாமலை ஆகிய மாவட்டங்களுக்கு விரிவாக்கப்பட்டது.
தொட்டிலில் பெறப்படும் குழந்தைகள் அங்கீகரிக்கப்பட்ட தத்தெடுப்பு மையங்களுக்கு
அனுப்பப்படுகின்றனர்.

வகுப்புகள்: TNPSC குரூப் 1, 2 / 2A (Prelims + Mains), குரூப் 4, UPSC / IAS – கோவை · மதுரை ·
ஆன்லைன் – https://www.shanmugamiasacademy.in/fees

நூல்கள் (PDF): TNPSC PYQ நூல்கள், பொதுத் தமிழ் முழுமையான நூல், UPSC நூல்கள் –
https://www.shanmugamiasacademy.in/study-materials

